
Schwyzer Meie
Aus einer Anthologie schweizerdeutscher Lyrik, welche im Oktober dieses Jahres von Adolf Guggenbühl und
Georg Thürer im Schweizer-Spiegel-Verlag herausgegeben wird. Die nachfolgenden Gedichte stammen von

Dominik Müller (Aus: „Mein BaselVerlag Benno Schwabe & Co., Basel).

Uff der Pfalz

Im Keschdenebaim- und Minschterschatte
Isch's heerlig uff der• Pfalz jetzt z'sy,
Voll Summerduft sind Barg und Matte
Und unden uffe ruuscht der Rhy.

Und Maidli stehn in halle Reggli
Mit ihrem nasse Weschzyg do,
Sie gigelen und ässe Weggli
Und's schuuderet si e bitzli no.

Und d'Stadt lyt do mit ihre Kemmi,
Und Fremdi luege d'Uussicht a,
Und Buebe hemmen us der Schwemmi
Und briele — me heert's in Afrika!

Der Rhy isch gar e wilde Kärli!
Sie hemmen aim jetz fascht so vor,
Wie blaichi Nixli us eme Marli
Mit ihre fychte scheene Hoor

Im Keschdenebaim- und Minschterschatte
Isch's heerlig uff der Pfalz jetzt z'sy,
Voll Summerduft sind Biirg und Matte
Und unden uffe ruuscht der Rhy.

Der Me

Au war an liebe Gott nit glaubt
Und nimmen an d'Hell und iberhaupt
An nyt meh uff der hale Walt,
Ass heegschtens ebbe no an 's Gold,
Da glaubt doch fescht an Me.

Der Me, das isch und blybt sy Gott,
Er stoht em iber de zäh Gibott.
Im Pharaoneland der Md
Het gwis kai greßeren Yfluß gha
Ass unsere Dalbemer Me.

Dert goht Me-n~ane, macht Me mit,
So ebbis sait Me, duet Me nit —
Do seht Me wider, wenn Me's z'bunt
Drybt, wo Me schließlig ane kunnt.
Me het nyt ibrig fir so Lyt,
Me git in so-n-ige Fälle nyt.
Me gryfft joo 's Kapital nit a,

Me spart im Grab no, wenn Me ka!
Dominik Müller

